
Қазақстан Республикасы Ғылым және жоғары білім министрлігінің 

Стратегиялық жоспарлау және үйлестіру департаменті туралы 

ЕРЕЖЕ
1. Жалпы ережелер
1. Стратегиялық жоспарлау және үйлестіру департаменті (бұдан әрі – Департамент) Қазақстан Республикасы Ғылым және жоғары білім министрлігінің (бұдан әрі – Министрлік) құрылымдық бөлімшесі болып табылады. 
2. Департамент өз қызметінде Қазақстан Республикасының Конституциясын, Қазақстан Республикасының заңдарын, Президенті мен Үкіметінің актілерін, өзге де нормативтік құқықтық актілерді, сондай-ақ осы Ережені басшылыққа алады. 

3. Департаменттің құрылымын, штат санын Қазақстан Республикасының заңнамасында белгіленген тәртіппен мемлекеттік органның уәкілетті лауазымды адамы бекітеді.
4. Департамент 2 басқармадан тұрады:
1) Стратегиялық жоспарлау басқармасы;

2) Үйлестіру және мониторинг басқармасы.
2. Департаменттің мақсаттары, құқықтары мен міндеттері
5. Мақсаты: Министрліктің құзыретіне жататын салаларда бірыңғай мемлекеттік саясатты құру мен оны іске асыруға қатысу.
6. Құқықтары мен міндеттері:

Департамент өзінің міндеттері мен функцияларын іске асыру мақсатында өз құзыреті шегінде:
1) Министрліктің құрылымдық бөлімшелерімен, министрліктермен, ведомстволармен және басқа ұйымдармен өзара іс-қимыл жасауға;
2) Министрліктің құрылымдық бөлімшелерінен және ведомстволық бағынысты ұйымдарынан, жергілікті атқарушы органдардан және мектепке дейінгі, орта, техникалық және кәсіптік білім беру ұйымдарынан, лауазымды тұлғалардан Департамент құзыретіне кіретін мәселелер бойынша қажетті ақпаратты, құжаттарды және мәліметтерді сұрату және алу;
3) мектепке дейінгі, орта, техникалық және кәсіптік білім беру мәселелері бойынша Министрліктің басқа құрылымдық бөлімшелері мен ведомстволарынан, ведомстволық бағынысты ұйымдарынан белгіленген тәртіппен ақпарат сұрату;
4) Министрлік басшылығының келісімімен бағдарламалық және стратегиялық құжаттар жобаларын, нормативтік құқықтық актілер жобаларын әзірлеу үшін сараптамалық комиссияның, жұмыс топтарының және уақытша шығармашылық ұжымдардың жұмысына, сонымен қатар жүктелген функциясына сәйкес Департамент өткізетін іс-шараларды әзірлеуге және оны іске асыруға Министрліктің құрылымдық бөлімшелері мен ведомстволық бағынысты ұйымдарының қызметкерлерін, ғалымдар мен басқа да мамандарды, оның ішінде шетелдіктерді тартуға;
5) Департаменттің құзыретіне жататын мәселелер жөнінде семинар, кеңестер және басқа іс-шараларды өткізуге;

6) Министрлік басшылығының тапсырмасы бойынша басқа министрліктерде, агенттіктерде, ведомстволарда және ұйымдарда Министрліктің атынан өкілдік етуге;

7) Департаменттің негізгі қызметі бойынша жұмыс топтарының жұмысына қатысуға құқығы бар;

Міндеттер мен функцияларды іске асыру мақсатында Департамент:

1) аяны/саланы дамыту тұжырымдамасының, ұлттық жобаның және оны іске асыру жөніндегі жоспар-кестенің, даму жоспарының және Министрліктің операциялық жоспарының орындалуын бақылауды қамтамасыз ету;
2) Министрлік басшыларының тапсырмаларын белгіленген мерзімде уақытылы және сапалы орындалуын қамтамасыз етуге;

3) Осы Ережемен белгіленген міндеттер мен функцияларды орындауды қамтамасыз етуге міндетті.

7. Функциялары:

1) мемлекеттік саясатты қалыптастыру және Министрліктің құзыретіне жатқызылған басым бағыттарды айқындау жөнінде Министрлік басшылығына ұсыныстар әзірлейді және енгізеді;

2) Министрліктің стратегиялық мақсаттары мен міндеттерін жоспарлайды, айқындайды және Министрлік басшылығына келісуге енгізеді.

3) аяны/саланы дамыту тұжырымдамасын, ұлттық жобаны және оны іске асыру жөніндегі жоспар-кестені, Министрліктің даму жоспарын және операциялық жоспарын әзірлеу, оларға өзгерістер мен толықтырулар енгізу жөніндегі жұмысты ұйымдастырады;

4) Министрліктің құзыретіне жатқызылған мәселелер бойынша мемлекеттік жоспарлау жүйесінің құжаттарын: ҚР ұлттық даму жоспарын, ұлттық жобаларды, аяларды/салаларды дамыту тұжырымдамаларын әзірлеуге қатысады;

5) Мемлекет басшысының Қазақстан халқына жыл сайынғы Жолдауына ұсыныстар әзірлеу.
6) Министрліктің құзыретіне жатқызылған мәселелер бойынша Мемлекет басшысының Қазақстан халқына Жолдауын іске асыру жөніндегі Жалпыұлттық іс-шаралар жоспарын әзірлеуге қатысады;

7) Министрлік құзыретіне жатқызылған стратегиялық және бағдарламалық құжаттардың іске асырылу барысына мониторингті және талдауды жүзеге асырады;

8) Мемлекет басшысының тапсырмаларының, Мемлекет басшысының Қазақстан халқына жыл сайынғы жолдауларының және Жалпыұлттық жоспарларының өз құзыреті шеңберінде іске асырылу барысына мониторинг жүргізуді және үйлестіруді, ол туралы ақпаратты дайындауды және белгіленген мерзімдерде енгізуді қамтамасыз етеді;

9) өз құзыреті шегінде білім беру саласындағы ағымдағы жай-күй мен даму перспективаларына мониторингті және талдауды жүзеге асырады

10) Министрлік құзыретіне жатқызылған стратегиялық және бағдарламалық құжаттардың іске асырылу барысы туралы ақпараттық-талдамалық, анықтамалық материалдар дайындауды жүзеге асырады;

11) Министрді оның халық алдындағы есептеріне баяндамасын дайындауды қамтамасыз етеді;
12) өз құзыреті шегінде Министрліктің алқа отырыстары, ҚР Үкіметінің отырыстары мен селекторлық мәжілістері, Қазақстан Республикасы Президентінің Әкімшілігінде, Қазақстан Республикасы Парламенті Мәжілісінде кеңестер үшін Министрліктің құзыретіне жатқызылған дамудың басым бағыттары бойынша Министрдің талдамалық анықтамаларын, жазбаларын, ақпараттық материалдарын, баяндамалары мен сөйлеген сөздерін дайындауды қамтамасыз етеді;
13) Министрлік құзыретіне жатқызылған мәселелер бойынша Мемлекет басшысы тапсырмаларының орындалуына мониторинг жүргізеді; 

14) Министрліктің құзыретіне жатқызылған стратегиялық және бағдарламалық құжаттарды іске асыру мәселелері бойынша Министрліктің жобалық офисінің жұмысын үйлестіреді;  

15) өз құзыреті шегінде белгіленген тәртіппен нормативтік құқықтық актілердің жобаларын әзірлейді.
3. Департаменттің жұмысын ұйымдастыру
8. Департамент өзінің негізгі міндеттері мен функцияларын іске асыру үшін заңнамалық актілерге, Қазақстан Республикасы Президентінің актілеріне, Қазақстан Республикасының басқа да нормативтік құқықтық актілеріне сәйкес қажетті өкілеттілікке ие.

9. Департаментті лауазымға тағайындалуы және лауазымнан босатылуы Қазақстан Республикасының заңнамасында белгіленген тәртіппен жүргізілетін директор басқарады.

10. Департамент директорының Қазақстан Республикасы заңнамасында белгіленген жағдайларда орынбасарлары болады.
11. Департамент директоры құрылымдық бөлімшенің қызметін жалпы басқаруды жүзеге асырады, оған жүктелген міндеттердің орындалуына және өз өкілеттіктерін жүзеге асыруына дербес жауапты болады. (
12. Директор мемлекеттік органның басшысына құрылым мен құрылымдық бөлімшенің штаттық кестесі бойынша ұсыныс енгізеді.
13. Департаменттің құзыретіне жататын мәселелер бойынша Департаменттің атынан басқа құрылымдық бөлімшелерге жіберілетін құжаттарға Департамент директоры, ал ол болмаған жағдайда оны алмастыратын адам қол қояды.
